
GOUVÈNÈ CUOMO ANONSE PREMYE FOWÒM KOMÈS AGRIKÒL ANT NEW 

YORK AK PÒTORIKO 
 

Espesyalis nan endistri yo ki sot New York ak Pòtoriko vizite fèm kafe, kakawo, ak 
pwodwi letye epi yo diskite sou kolaborasyon potansyèl pou biznis 

 
 
Jodi a, Gouvènè Andrew M. Cuomo te anonse premye Fowòm Komès Agrikòl nan San 
Juan, Pòtoriko. Pandan fowòm lan, ki te kòmanse jodi a epi k ap fini vandredi, 
reprezantan biznis, gouvènman ak kominote agrikòl la yo ap reyini ansanm pou yo 
chache mwayen pou fasilite komès, agrandi mache yo, epi agrandi enpak ekonomik 
biznis ak touris agrikòl genyen sou New York ak Pòtoriko. Anplis de sa, patisipan fowòm 
yo pral vizite fèm kafe, kakawo ak pwodwi letye yo epi chache potansyèl pou New York 
ak Pòtoriko ka kolabore alavni. 
 
Gouvènè Cuomo te di: “New York ak Pòtoriko te toujou genyen yon relasyon espesyal 
epi pandan ane ki sot pase a, nou te travay ansanm pou ranfòse relasyon sa pou 
agrandi tou de ekonomi nou yo. Nou te lanse Biwo Komès ak Touris la nan Pòtoriko ki 
deja reyisi kreye patenarya epi ki te entwodwi pwodwi Eta New York yo nan Pòtoriko. 
FowòmKomès Agrikòl sa pral kontinye avanse siksè sa, epi l ap jwe yon wòl enpòtan 
nan avansman enfliyans endistri agrikòl la genyen sou tou de ekonomi nou yo.” 
 
Fowòm lan ap kontinye agrandi relasyon komèsyal ant New York ak Pòtoriko, jan sa te 
souliye nan ouvèti Biwo Komès ak Touris Eta New York la ak Sant Dekouvèt Eta New 
York la nan Pòtoriko ane pase. Sant Dekouvèt la mete aksan sou pwodwi Taste NY ak 
manchadiz I Love NY yo, epi li reprezante yon lòt pa enpòtan nan etablisman opòtinite 
patenarya ki dekri nan plan daksyon agresif Gouvènè Cuomo te lanse ane pase a. 
 
Pandan plizyè rankont ak reyinyon-deba enfòmèl, espesyalis endistri a yo pral 
konsantre yo sou mwayen devlopman estratejik pou bouste relasyon ekonomik ant Eta 
New York ak Pòtoriko. Deba yo pral santre sou resous ki la deja yo ak chèn dòf yo, 
potansyalite pou yo pwofite de fon USDA yo poko itilize yo, ki disponib kounye a pou 
fèmye Pòtoriko yo, ak rezo distribisyon altènatif pou maksimize fason New York ak 
Pòtoriko ka travay ansanm pou agrandi endistri a. 
 
Pwodikè ki soti Pòtoriko ak Eta New York deja rantre an kontak avèk magazen vant 
andetay ki gen ladan Whole Foods, FreshDirect, Supermercados Econo ak 
Walmart/Sam's/Amigo, Asosyasyon Kiltivatè Vejetal Eta New York yo (New York State 
Vegetable Growers Association) deja pran kontak ak achtè Pòtoriko yo epi Brooklyn 

Roasting Company kòmanse eksplore mache kafe espesyalize Pòtoriko a. 
 
Yo deja fè travay preparasyon pou lòt inisyativ pwodiktè ji Eta New York yo ak pwodiktè 
ji Pòtoriko yo ka pran alavni, ki ap kreye opòtinite pou magazen Eta New York yo vann 
pwodwi ki sot Pòtoriko yo epi agrandi mache pwodwi alimantè egzotik Pòtoriko a, ki 
andemand pou plis pase 1 milyon Pòtoriken k ap viv nan Eta New York la yo. 
 
Youn nan patisipan nan fowòm lan se te Sant Inisytiv Pwodwi Alimantè New York (New 
York Food Venture Center) nan Inivèsite Cornell la ki ede komèsyalize plis pase 13 000 
pwodwi alimantè depi mitan ane 1990 yo, epi ki ap resevwa plis pase 3 000 demand 
antreprenè pwodwi alimantè ak fèm New York fè pou yo egzamine sekirite danre yo 
chak ane. Reprezantan sant lan yo te diskite meyè pratik nan sekirite ak estanda pou 
pwodwi alimantè ak bwason epi yo te angaje yo pou founi gid teknik pou Inivèsite 
Pòtoriko a, Mayagüez, pou yo kapab mete sou pye yon pwogram menm jan. 
 
Prezidan, PDG ak Delege Empire State Development lan, Howard Zemsky te di: 
“Jodi a, Fowòm Komès Agrikòl la se evidans ki pwouve ki valè pwogrè nou gentan fè 
pandan ane ki sot pase la, gras a Gouvènè Cuomo ak efò Biwo Komès ak Touris nou 
an. Travay n ap kontinye fè pou ranfòse relasyon ekonomik nou yo epi konsantre nou 
sou devlopman ekonomik onivo kominote a, pral pwofitab pou Nouyòkè yo epi apre 
siksè deba jodi a yo, nou ap atann nou pou n wè kwasans nan envestisman komèsyal 
ak ekonomik nan endistri agrikilti nou an pou anpil ane ankò.” 
 
Delege Depatman Agrikilti ak Mache Eta (State Department of Agriculture and 
Markets), Richard A. Ball te di: “Nou trè kontan pou pataje pratik biznis, resous ak 
konsèy avèk envestisè, achtè ak ti fèmye Pòtoriko yo. Fowòm Komès Agrikòl la se yon 
gwo opòtinite pou n agrandi vizyon Gouvènè Cuomo genyen pou ranfòse relasyon 
mityèlman benefik ant Pòtoriko ak New York.” 
 
Sekretè Depatman Agrikòl (Departmento de Agricultura) la Doktè Myrna Comas te 
di: “Fowòm sa reprezante yon pwen rankont pou ranfòse relasyon komèsyal ant Eta 
New York ak fèmye nou yo, ansanm ak founi opòtinite pou envestisman nan zile nou 
an.” 
 
Sekretè Depatman Devlopman Ekonomik ak Mache (Department of Economic 
Development and Commerce), Alberto Bacó Bagué te di: “Agrikilti gen pou vin yon 
motè ekonomik puisan pou redresman ekonomik Pòtoriko a. Estrateji pou devlopman 
ekonomik nou an gen ladan tout motè ki ka pwodwi kwasans ekonomik: mezi fiskal, limit 
sou depans, devlopman endistriyèl, prim ankourajman pou envestisman, sipò pou biznis 
ki la deja yo epi redinamize endistri debaz nou yo, touris ak agrikilti.” 
 
Direktè Biwo Komès ak Touris Eta New York la (New York State Office of Trade 
and Tourism), Betty Enriquez te di: “Ane sa se yon ane ki trè eksitan pou Biwo 
Komès ak Touris nou an epi n ap wè rezilta dirèk ki soti nan ekspozisyon pwodwi Eta 
New York nou yo nan Sant Dekouvèt Eta New York nou an. De (2) nan pwodwi an 
vedèt nou yo, North Fork Potato Chips ak Bronx Hot Sauce, jwenn distribisyon atravè 



Pòtoriko gras a entwodiksyon pwodwi sa yo nan magazen Taste NY nou yo epi jodi a 
fowòm lan bay yon gwo opòtnite pou kreye plis patenarya ak istwa reyisit.” 
 
Dwayen Adjwen Lekòl Agronomi ak Syans lavi nan Inivèsite Cornell la, Julie 
Suarez te di: “Se yon privilèj pou Lekòl Agronomi ak Syans Lavi nan Inivèsite Cornell la 
ak Sant Inisyativ pou Pwodwi Alimantè a, ede fèmye ak antreprenè pwodwi alimantè yo 
pou devlope nouvo pwodwi pandan y ap asire konfòmite nan sekirite pwodwi alimantè 
yo ak kontwòl kalite. Gras a lidèchip Gouvènè Cuomo, Empire State Development ak 
Depatman Agrikilti ak Mache Eta New York la, konferans sa jodi a se yon gwo pa nan 
devlopman konsèy patenarya Cornell la gen ak Inivèsite Pòtoriko a, fèmye ak pwodiktè 
pwodwi alimantè yo Pòtoriko yo, pou mete sou pye pwogram sekirite ak fòmasyon ki 
nesesè pou pwodwi alimantè ki sou mache jodi a yo.” 
 
Inivèsite Pòtoriko, Mayagüez, Depatman Syans Agro-Anviwònmantal yo 
(Department of Agro-Environmental Sciences), doktè Fernando Pérez te di: 
“Inivèsite Pòtoriko, Mayagüez, ap atann pou travay ansanm ak Lekòl Agronomi ak 
Syans Lavi nan Inivèsite Cornell la ak Sant Inisyativ pou Pwodwi Alimantè a. Se yon pa 
enpòtan pou kontinye agrandi endistri agrikòl Pòtoriko a.” 
 
Enfòmasyon sou Empire State Devlopment 
Empire State Development se ajans devlopman ekonomik prensipal New York. Misyon 
ESD se pou ankouraje yon ekonomi ki fò ak pwospè, ankouraje kreyasyon nouvo dyòb 
ak opòtinite ekonomik, ogmante resèt pou Eta a ak minisipalite li yo, epi pou fè ekonomi 
lokal yo vin estab ak divèsifye. Avèk itilizasyon lajan yo prete, sibvansyon, kredi fiskal 
ak lòt fòm asistans finansyè, ESD ap fè efò pou amelyore envestisman biznis prive ak 
kwasans pou sipòte kreyasyon djòb, epitou sipòte kominote pwospè yo atravè tout Eta 
New York la. ESD se ajans administratif prensipal tou k ap sipèvize Konsil Devlopman 
Ekonomik Rejyonal Gouvènè Cuomo yo epi k ap fè pwomosyon pou mak anblèm 
touristik Eta a “I Love NY” la. 
 
Pou jwenn plis enfòmasyon sou Konsil Rejyonal yo ak Empire State Development, vizite 
http://www.regionalcouncils.ny.gov ak www.esd.ny.gov. 
 
Enfòmasyon sou Taste NY 
Taste NY se yon inisyativ Gouvènè Cuomo te lanse an 2013 pou pwomouvwa endistri 
pwodwi alimantè ak bwason New York yo. Depatman Agrikilti ak Mache te sipèvize l epi 
li te kreye opòtinite pou pwodiktè lokal yo pou ekspoze pwodwi yo nan gwo aktivite 
piblik tankou Gwo fwa Eta New York la ak Super Bowl XLVIII. Pwogram lan te ouvè tou 
magazen nan arè repo otowout ak sant transpòtasyon yo, pou pèmèt vwayajè yo achte 
pwodwi ki prepare epi kiltive nan Eta New York. Apeprè 1100 konpayi lokal te patisipe 
nan opòtinite sa yo, sa ki plis relye pwodwi yo ak mache pwodwi alimantè ak bwason 
eta k ap agrandi pou al jwenn konsomatè ki soti toupatou nan mond lan. Pou jwenn plis 
enfòmasyon sou Taste NY, tanpri vizite www.taste.ny.gov, oswa konekte ak Taste NY 
sou Facebook, Twitter, Instagram ak Pinterest. 

